МОНГОЛ УЛСЫН ИХ ХУРЛЫН 2021 ОНЫ ХАВРЫН ЭЭЛЖИТ ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ 3 ДУГААР САРЫН 26-НЫ ӨДӨР /БААСАН ГАРАГ/-ИЙН ХУРАЛДААНЫ ТОВЬЁГ

	1.“Түр хороо байгуулах тухай” Улсын Их Хурлын тогтоолын төсөл  /Улсын Их Хурлын гишүүн Ц.Даваасүрэн нарын 21 гишүүн 2021.03.23-ны өдөр өргөн мэдүүлсэн, анхны хэлэлцүүлэг/
	3-5


Монгол Улсын Их Хурлын 2021 оны хаврын ээлжит чуулганы

 Төрийн байгуулалтын байнгын хорооны 3 дугаар сарын 26-ны өдөр 

/Баасан гараг/-ийн хуралдааны товч тэмдэглэл


Төрийн байгуулалтын байнгын хорооны дарга Ж.Мөнхбат ирц, хэлэлцэх асуудлын дарааллыг танилцуулж, хуралдааныг даргалав. 

Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу өндөржүүлсэн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Байнгын хорооны хуралдааныг цахим хэлбэрт шилжүүлж, Төрийн байгуулалтын байнгын хорооны дарга Ж.Мөнхбат, Улсын Их Хурлын гишүүн Ё.Баатарбилэг, Ж.Батсуурь, С.Бямбацогт, Б.Пүрэвдорж, Д.Тогтохсүрэн нар “Жанжин Д.Сүхбаатар” танхимаас, бусад гишүүд MyParliament программ болон цахим хуралдааны программыг ашиглан Байнгын хорооны хуралдаанд цахимаар оролцов. 

Хуралдаанд ирвэл зохих 19 гишүүнээс 11 гишүүн цахим хуралдааны программын ирцэд бүртгүүлж, 57.9 хувийн ирцтэйгээр хуралдаан 09 цаг 24 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: С.Амарсайхан, Ж.Ганбаатар, Г.Ганболд, Г.Занданшатар, Л.Оюун-Эрдэнэ, У.Хүрэлсүх.  


Нэг.“Түр хороо байгуулах тухай” Улсын Их Хурлын тогтоолын төсөл  /Улсын Их Хурлын гишүүн Ц.Даваасүрэн нарын 21 гишүүн 2021.03.23-ны өдөр өргөн мэдүүлсэн, анхны хэлэлцүүлэг/
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх М.Отгон, мөн газрын Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.

Түр хорооны бүрэлдэхүүний талаар Улсын Их Хурлын гишүүн Н.Алтанхуяг, Ж.Ганбаатар нар үг хэлэв. 


Байнгын хорооны дарга Ж.Мөнхбат Монгол Улсын Их Хурлын чуулганы хуралдааны дэгийн тухай хуулийн 14 дүгээр зүйлийн 14.4-т заасны дагуу санал хураалтыг гар өргөж явуулах горимын санал гаргав. 


Улсын Их Хурлын гишүүн Ж.Батсуурийн  тавьсан асуултад Байнгын хорооны дарга Ж.Мөнхбат хариулж, тайлбар хэлэв.


Ж.Мөнхбат: Санал хураалтыг гар өргөж явуулах горимын саналыг дэмжье гэсэн санал хураалт явуулъя.

Зөвшөөрсөн: 
11

Татгалзсан:

  0

Бүгд:


11

100 хувийн саналаар горимын санал дэмжигдлээ.

Ж.Мөнхбат: Тогтоолын төслийн 1 дэх заалтын Түр хорооны гишүүд гэсэн хэсэгт Улсын Их Хурлын гишүүн Н.Алтанхуяг, Ж.Ганбаатар гэж нэмэх гэсэн саналыг дэмжье гэсэн санал хураалт явуулъя.  
Зөвшөөрсөн: 
11

Татгалзсан:

  0

Бүгд:


11

100 хувийн саналаар дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн Ё.Баатарбилэг Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 08 минут үргэлжилж, 19 гишүүнээс 13 гишүүн хүрэлцэн ирж, 68.4 хувийн ирцтэйгээр 09 цаг 32 минутад өндөрлөв.

Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН 

ХОРООНЫ ДАРГА





Ж.МӨНХБАТ


 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ




П.ОЮУНГЭРЭЛ

МОНГОЛ УЛСЫН ИХ ХУРЛЫН 2021 ОНЫ ХАВРЫН ЭЭЛЖИТ ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ 3 ДУГААР САРЫН 26-НЫ ӨДӨР /БААСАН ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Ж.Мөнхбат: Өнөөдөр ирц хүрсэн учраас Төрийн байгуулалтын байнгын хорооны  өнөөдрийн хуралдаан эхэлж байна.

Байнгын хорооны хуралдаанаар өнөөдөр 1 асуудал хэлэлцэнэ.


“Түр хороо байгуулах тухай” Улсын Их Хурлын тогтоолын төсөл. Улсын Их Хурлын гишүүн Даваасүрэн нарын 22 гишүүнээс 2021 оны 3 сарын 23-ны өдөр өргөн мэдүүлсэн анхны хэлэлцүүлэг.


Хэлэлцэх асуудалтай саналтай гишүүн байна уу. Өөр. Алга байна.


Хэлэлцэх асуудалдаа оръё.


“Түр хорооны байгуулах тухай” Улсын Их Хурлын тогтоолын төслийн анхны хэлэлцүүлгийг явуулъя.


 Улсын Их Хурлын гишүүн Даваасүрэн нарын 22 гишүүнээс 2021 оны 3 дугаар сарын 23-ны өдөр өргөн мэдүүлсэн.


“Түр хороо байгуулах тухай” Улсын Их Хурлын тогтоолын төсөл дээр саналтай гишүүн байна уу. 


Улсын Их Хурлын гишүүн Норовын Алтанхуяг, Ганбаатар нарын гишүүний санал байгаа. Тогтоолын төслийн 1 дэх заалтын Түр хорооны гишүүд. 20. Б.Энхбаяр. Улсын Их Хурлын гишүүн гэсний дараа 21-т Н.Алтанхуяг, 22-т Ж.Ганбаатар Улсын Их Хурлын гишүүн гэж нэмэх гэсэн ийм санал байна.


Ийм санал ирсэн. Энэ саналыг дэмжье гэдэг санал хураалт явуулъя.


Оюутолгойн ашиглалтад Монгол Улсын эрх ашгийг хангуулах тухай Улсын Их Хурлын 92 дугаар тогтоолын хэрэгжилтэд хяналт тавих тухай Түр хороо байгуулагдаж байгаа. 


Зарим гишүүдийн санал хураах цахим хэрэглүүр байхгүй байгаа учраас дэгийн хуулийн 14.4-т заасны дагуу гараар санал хураалт явуулъя гэсэн горимын санал гаргаж байна.


Гараар санал хураалт явуулъя гэсэн горимын саналаар санал хураая.


14.4-өөр цахимаар санал хураах. Техник хэрэгсэл ажиллахгүй байгаа нөхцөлд горимын санал гаргаж гараар санал хурааж болно гэсэн байгаа.  


Улсын Их хурлын дэгийн тухай хуулийн 14.4-т ил санал хураалтыг явуулахад техникийн гэмтэл гарсан, цахилгаан тасарсан зэрэг бусад санал хураалтын систем ажиллахгүй болсон тохиолдолд санал хураалтыг гар өргөж явуулна гэж байгаа.


Зарим гишүүдийн санал хураалтын систем ажиллахгүй байгаа учраас горимын саналын дагуу гар өргөж явуулъя гэсэн горимын саналаар санал хураая. Дэмжиж байгаа гишүүд гар өргөнө.


Батсуурь гишүүн тодруулах юм уу. Улсын Их Хурлын гишүүн Ж.Батсуурь гишүүний микрофоныг өгье.

Ж.Батсуурь: Сайн ойлгосонгүй л дээ. Яг хэдний өдрийн ямар тогтоолоор, ямар түр хороо байгуулагдаад, одоо яг юу болж байгаа талаар, санал хурааж байгаа талаар ойлгомжгүй болохоор тодруулга авъя гэж байгаа юм. 

Ж.Мөнхбат: Батсуурь гишүүний тодруулгад хариулт өгье. 


Улсын Их Хурлын гишүүн Ц. Даваасүрэн нарын 22 гишүүнээс 2021 оны 3 дугаар сарын 23-ны өдөр өргөн мэдүүлсэн, Улсын Их Хурлын тогтоолын Түр хороо байгуулах тухай асуудлыг өргөн мэдүүлсэн. Энэ түр хороо байгуулах тухай асуудал бол Оюутолгойн ашиглалтад Монгол Улсын эрх ашгийг хангуулах тухай, өөрөөр хэлэх юм бол Улсын Их Хурлын 2019 оны 92 дугаар тогтоолын хэрэгжилтэд хяналт тавих ийм түр хороо байгуулагдаж байгаа юм.

Энэ нийгэмд нэлээн хэл ам болоод байгаа энэ Оюутолгойн асуудал, Дубайн гэрээний асуудал, Монгол Улсад үр өгөөжтэй байна уу, үгүй юу. Техник эдийн засгийнх нь нөхцөл байдал ямар байгаа юм. Монгол Улсад өгч байгаа татвар, хураамжаас авахуулаад энэ хууль журмын дагуу явагдаж байна уу, үгүй юу. Өөрөөр хэлэх юм бол 2019 оны Улсын Их Хурлын 92 дугаар тогтоол хэр хэрэгжиж байна вэ гэдэг дээр хяналт тавих ийм л Түр хороо байгаа юм. 

Тэгээд өчигдөр Улсын Их Хурлын чуулганаар хэлэлцэх эсэх асуудлыг нь шийдсэн. Хэлэлцэх эсэх дээр хэлэлцэхээр дэмжсэн. Өнөөдөр анхны хэлэлцүүлгийг хийж байгаа. Энэ анхны хэлэлцүүлэг хийх өнөөдрийн энэ хуралдаан дээр Улсын Их Хурлын Норовын Алтанхуяг нарын гишүүд энэ Түр хорооны бүрэлдэхүүнд оръё гэсэн ийм саналын томьёоллын хуудсан дээр саналаа бичиж өгсөн учраас энэ Түр хороонд оруулах эсэх асуудлаар дэмжих эсэхийг шийдвэрлэхээр санал хураах гэж байгаа юм. Ийм л асуудал байгаа.

Ингээд горимын саналын дагуу санал хураая. Энэ бас дэгийн хуулийн 7.12 дээр байгаа юм байна шүү. Санал хураалтыг цахим хэлбэрээр эсхүл гар өргөж явуулна. Санал хураалтын дүнг хуралдаан даргалагч нэгтгэн танилцуулна гэсэн ийм бас байгаа. Дэгийн хуулийн 14.4 дээр бас байгаа. 


Ингээд горимын саналын дагуу гар өргөж санал хураая гэсэн саналыг дэмжиж байгаа гишүүд гар өргөе.


Сүхбаатар гишүүн дэмжсэн байна. Нямаагийн Энхболд гишүүн дэмжсэн байна. Цахимаар Нямбаатар гишүүн дэмжсэн байна. Мөнх-Оргил гишүүн дэмжиж байна, гараа өргөж байна. Бүгд дэмжсэн байна.


11-ээс 11 гишүүн дэмжсэн учраас горимын санал дэмжигдэж байна.


Одоо санал хураалт явуулна. 

Норовын Алтанхуяг нарын гишүүдийн гаргасан тогтоолын төслийн 1 дэх заалтын түр хорооны гишүүд гэсэн хэсэгт Улсын Их Хурлын гишүүн Н.Алтанхуяг, Ж.Ганбаатар гэж нэмэх. Санал гаргасан Алтанхуяг, Ганбаатар.


Дэмжье гэсэн томьёоллоор санал хураалт явуулъя. Санал хураалт.


Бүгд дэмжиж байна. 


11-ээс 11 гишүүн дэмжиж 100 хувийн саналаар энэ санал дэмжигдлээ.


Манай гишүүд санал хураалтдаа идэвхтэй оролцож байгаад баярлалаа. Гарч байгаа дүрсэндээ жоохон анхаараарай. 

Ингээд Түр хороо байгуулах тухай Улсын Их Хурлын тогтоолын төслийн анхны хэлэлцүүлгийг хийж дууслаа.

Байнгын хорооны санал, дүгнэлтийг чуулганы нэгдсэн хуралдаанд Баатарбилэг гишүүн танилцуулна.
Төрийн байгуулалтын байнгын хорооны хэлэлцэх асуудал дууссан тул энэ өдрийн хуралдаан хаасныг мэдэгдье.

Баярлалаа. Гишүүддээ.

Дууны бичлэгээс буулгасан:

ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ ШИНЖЭЭЧ                                    П.ОЮУНГЭРЭЛ

